
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N1676-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 
Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասը` Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2012 թվականի դեկտեմբերի 20-ի «Եկամտային հարկի, շահութահարկի և սոցիալական վճարի անձնավորված հաշվառման մասին» Հայաստանի Հանրապետության օրենքի կիրարկումն ապահովելու մասին» N1676-Ն որոշման մեջ կատարել հետևյալ լրացումները և փոփոխությունը` 
1) որոշման N2 հավելվածում 6-րդ կետի 9-րդ ենթակետից հետո լրացնել հետևյալ բովանդակությամբ նոր պարբերություններով` 
«Սույն կետի 5-րդ ենթակետում նշված տվյալների փոփոխությունների դեպքում, հարկային մարմնին տրամադրվում են նաև անվավեր ճանաչված տվյալները` անձնավորված հաշվառման համակարգում ֆիզիկական անձանց նույնականացնելու և տեղեկատվական համակարգերում առկա (անվավեր և փոփոխված հանրային ծառայությունների համարանիշով կամ հանրային ծառայությունների համարանիշ չունենալու մասի տեղեկանքի համարով) տեղեկատվությունը միասնականացնելու  նպատակով:
Սույն կետի 5-րդ ենթակետում նշված տվյալների փոփոխությունների դեպքում, ֆիզիկական անձի կուտակային բաղադրիչի մասնակցության կարգավիճակը անձնավորված հաշվառման տեղեկատվական բազայում փոփոխված է համարվում` փոփոխված և անվավեր ճանաչված տվյալները Հայաստանի Հանրապետության ոստիկանությունից ստանալու օրվա դրությամբ` այդ պահին գործող օրենսդրությանը համապատասխան:».
2) որոշման N3 հավելվածի՝
ա)  4-րդ կետը լրացնել հետևյալ բովանդակությամբ նոր պարբերությունով.
«Փոփոխությունների դեպքում` մասնակիցների ռեեստր վարողին են տրամադրվում նաև հանրային ծառայությունների համարանիշի կամ հանրային ծառայությունների համարանիշ չունենալու մասին տեղեկանքի համարի փոփոխված և անվավեր ճանաչված տվյալները:». 
բ)  5-րդ կետը լրացնել 9-րդ ենթակետով հետևյալ բովանդակությամբ`
«9)  փոփոխությունների դեպքում` հանրային ծառայությունների համարանիշի կամ հանրային ծառայությունների համարանիշ չունենալու մասին տեղեկանքի համարի փոփոխված և անվավեր ճանաչված տվյալները:».
գ)  6-րդ կետի 1-ին ենթակետի «ա» պարբերությունը շարադրել հետևյալ խմբագրությամբ`
«ա. սոցիալական վճարը փոխանցած հարկ վճարողի ՀՎՀՀ-ն (ֆիզիկական անձի դեպքում` հանրային ծառայությունների համարանիշը կամ հանրային ծառայությունների համարանիշ չունենալու մասին տեղեկանքի համարը, իսկ փոփոխությունների դեպքում` հանրային ծառայությունների համարանիշի կամ հանրային ծառայությունների համարանիշ չունենալու մասին տեղեկանքի համարի փոփոխված և անվավեր ճանաչված տվյալները),»:
[bookmark: _GoBack]2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 

1. Իրավական ակտի անհրաժեշտությունը (նպատակը). Նախագծի ընդունումը պայմանավորված է «Եկամտային հարկի, շահութահարկի և սոցիալական վճարի անձնավորված հաշվառման մասին» ՀՀ օրենքով սահմանված` հարկային մարմնի տեղեկատվական բազայում առկա, ինչպես նաև շահագրգիռ այլ մարմինների և կուտակային կենսաթոշակային համակարգի մասնակիցների ռեեստր վարողի կողմից ֆիզիկական անձանց (այդ թվում` սոցիալական վճար կատարող) անհատական տվյալների անձնավորված հաշվառումն անխափան իրականացնելու անհրաժեշտությամբ:
1. Կարգավորման հարաբերությունների ներկա վիճակը և առկա խնդիրները. ՀՀ կառավարության 20.12.2012թ. «Եկամտային հարկի, շահութահարկի և սոցիալական վճարի անձնավորված հաշվառման մասին» Հայաստանի Հանրապետության օրենքի կիրարկումն ապահովելու մասին» N1676-Ն որոշման համաձայն` 
- գործատուի կողմից հարկային մարմին ներկայացվող գրանցման հայտ և ամսական անձնավորված հաշվարկ են ներառվում հաշվետու ամսվա ընթացքում գործատուի հետ աշխատանքային կամ քաղաքացիաիրավական հարաբերությունների մեջ գտնված անձի հանրային ծառայությունների համարանիշը (կամ հանրային ծառայությունների համարանիշ չունենալու մասին տեղեկանքի համարը), կուտակային բաղադրիչի մասնակցության կարգավիճակը և այլ տվյալներ,
- անհատ ձեռնարկատիրոջ, նոտարի և ինքնազբաղված անձի հարկային մարմին ներկայացվող սոցիալական վճարի տարեկան հաշվարկ են ներառվում հանրային ծառայությունների համարանիշը (կամ հանրային ծառայությունների համարանիշ չունենալու մասին տեղեկանքի համարը) և այլ տվյալներ,
- հարկային գործակալի պարտականությունից ազատված գործատուից հաշվետու ամսվա ընթացքում աշխատավարձ (այդ թվում՝ պայմանագրային եկամուտ) ստացած վարձու աշխատողի, այդ թվում՝ պայմանագրային աշխատողի, ներկայացրած անձնավորված հաշվարկ են ներառվում հանրային ծառայությունների համարանիշը (կամ հանրային ծառայությունների համարանիշ չունենալու մասին տեղեկանքի համարը) և այլ տվյալներ:
Նույն որոշման համաձայն` ՀՀ ոստիկանությունը հարկային մարմնին է տրամադրում, մասնավորապես` հանրային ծառայությունների համարանիշը կամ հանրային ծառայությունների համարանիշ չունենալու մասին տեղեկանքի համարը (այսուհետ` ՀԾՀ): Իսկ հարկային մարմինը անձնավորված հաշվառման տեղեկատվական բազայից, ֆիզիկական անձանց` օրենսդրությամբ սահմանված տվյալները, այլ շահագրգիռ մարմիններին տրամադրում է ՀԾՀ-ի կիրառմամբ:      
«Հանրային ծառայությունների համարանիշի մասին» ՀՀ օրենքի 2-րդ հոդվածի 2-րդ մասի համաձայն` ՀԾՀ-ն եզակի է և չի կարող փոփոխվել նույն օրենքի 4-րդ հոդվածով նախատեսված տվյալների փոփոխման դեպքում:
Նույն օրենքի 3-րդ հոդվածի համաձայն` ՀԾՀ-ն օգտագործվում է պետական մարմինների, պաշտոնատար անձանց, իրավասու այլ անձանց կողմից օրենքով նրանց վերապահված խնդիրների (գործառույթների) շրջանակներում ֆիզիկական անձանց ծառայություններ մատուցելիս` անձնական տվյալների տեղեկատվական բազաներում վերջիններիս նույնականացումն իրականացնելու նպատակով: Այն պարտադիր կիրառվում է պետական և տեղական ինքնակառավարման մարմինների, պետական և համայնքային ենթակայության կազմակերպությունների տեղեկատվական բազաները վարելու ժամանակ:  
Առկա են դեպքեր, երբ նույն ֆիզիկական անձն ունի (ունեցել է) մեկից ավելի ՀԾՀ, որի արդյունքում այդ ֆիզիկական անձանց տվյալների հաշվառումը հարկային մարմնի տեղեկատվական բազայում իրականացվում է տարբեր ՀԾՀ-ների հիման վրա բացված անհատական հաշիվների միջոցով: Դա իր հերթին խնդիրներ է առաջացնում շահագրգիռ այլ մարմիններին և կուտակային կենսաթոշակային համակարգի մասնակիցների ռեեստր վարողին տվյալների տրամադրման ընթացքում` ֆիզիկական անձի նույնականացման համար: 
Բացի այդ, խնդիրներ են ծագում գրանցման հայտում աշխատանքային հարաբերությունների դադարեցումը գրանցելու, անձնավորված հաշվարկներ ներկայացնելու ժամանակ, ինչպես նաև օրենքով սահմանված դեպքերում` սոցիալական վճար կատարողի կարգավիճակի որոշման հետ կապված:   
1. Առկա խնդիրների առաջարկվող լուծումները. ՀՀ պետական եկամուտների կոմիտեի, ՀՀ ոստիկանության, շահագրգիռ այլ մարմինների և ՀՀ կենտրոնական դեպոզիտարիայի մասնակցությամբ տեղի ունեցած քննարկման արդյունքում որոշվեց առկա խնդիրների իրավական կարգավորումը տալ ՀՀ կառավարության 20.12.2012թ. «Եկամտային հարկի, շահութահարկի և սոցիալական վճարի անձնավորված հաշվառման մասին» Հայաստանի Հանրապետության օրենքի կիրարկումն ապահովելու մասին» N1676-Ն որոշման շրջանակներում:
«ՀՀ կառավարության 2012 թվականի դեկտեմբերի 20-ի N1676-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծով նախատեսվում է, որ ՀԾՀ-ների փոփոխությունների դեպքում, ՀՀ ոստիկանությունը հարկային մարմնին տրամադրում է նաև բոլոր ՀԾՀ-ների վերաբերյալ (այդ թվում` արդեն փոփոխված և անվավեր ճանաչված) տվյալները` անձնավորված հաշվառման համակարգում ֆիզիկական անձանց նույնականացումն ապահովելու  նպատակով: Ընդ որում` ՀԾՀ-ների փոփոխությունների դեպքում, եթե փոփոխվում է ֆիզիկական անձի կուտակային բաղադրիչի մասնակիցության կարգավիճակը, ապա այն փոփոխված (սոցիալական վճար կատարող) է համարվում` փոփոխված և անվավեր ճանաչված տվյալները Հայաստանի Հանրապետության ոստիկանությունից ստանալու օրվա դրությամբ` այդ պահին գործող օրենսդրությանը համապատասխան: Այդ իմաստով հաշվի է առնվում նաև ֆիզիկական անձի կողմից կենսաթոշակային բաղադրիչին կամավոր մասնակցության համար ներկայացված դիմումը:
Նախագծով նախատեսվում է նաև, որ  հարկային մարմնի կողմից` անձնավորված հաշվառման տեղեկատվական բազայից շահագրգիռ այլ մարմիններին և կուտակային կենսաթոշակային համակարգի մասնակիցների ռեեստր վարողին տվյալների տրամադրումն իրականացնել նաև փոփոխված և անվավեր ճանաչված ՀԾՀ-ների կիրառմամբ:
Ընդ որում` շահագրգիռ պետական մարմինները, ինչպես նաև մասնակիցների ռեեստր վարողը երկու ՀԾՀ ունեցող ֆիզիկական անձանց նույնականացման գործընթացը, այդ թվում տվյալների ամբողջացումը իրականացնում են իրենց նպատակներին և ներքին ընթացակարգերին համապատասխան:  
4. Կարգավորման առարկան. Նախագծով առաջարկվում է ֆիզիկական անձանց եկամտային հարկի, շահութահարկի, սոցիալական վճարի անհատական տվյալների հաշվառման և փոխանակման նպատակով ֆիզիկական անձանց նույնականացումն իրականացնել նաև փոփոխված և անվավեր ճանաչված ՀԾՀ-ների կիրառմամբ:  
5. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ պետական եկամուտների կոմիտեի կողմից:
6. Իրավական ակտի կիրառման դեպքում ակնկալվող արդյունքը. Նախագծի ընդունմամբ ակնկալվում է, որ կապահովվի անձնավորված հաշվառման տեղեկատվական բազաներում ֆիզիկական անձանց անձնավորված տվյալների անխափան հաշվառումը և ֆիզիկական անձանց պահանջով` անհատական տվյալների տրամադրումը:   


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽUԵՐԻ և ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱUԻՆ

«ՀՀ կառավարության 2012 թվականի դեկտեմբերի 20-ի N1676-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի ընդունման դեպքում պետական բյուջեում ծախuերի և եկամուտների էական ավելացում կամ նվազեցում չի առաջանա:


 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«ՀՀ կառավարության 2012 թվականի դեկտեմբերի 20-ի N1676-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության այլ նորմատիվ իրավական ակտերում փոփոխություններ կամ լրացումներ կատարելու անհրաժեշտություն չի առաջանա:
